
Madinyane (dintja tse nyane)
•	 Madinyane a lokela ho fumana dijo tse ngata tse 

hantle – di etsa hore di be matla mme di phele 
hantle. Di lokela ho ja ha 3-4 ka letsatsi hore di 
dule di phetse hantle mme di thabile. Tiisa hore 
dintja tse kgolo ha di jelle madinyane!

•	 Madinyane a lokela ho dula a na le metsi a 
hlwekileng ka dinako tsohle a ho nwa, mme a le 
sebakeng se fumanehang ha bonolo. 

•	 Ho molemo ha dintja tse nyane (madinyane) di 
dula le bo mmatsona ho fihlela di na le dibeke tse 
6-8. A ithuta mekgwa e metle ho bo mmatsona, 

ho tsa ha bo tsona tse kgolo tse tona le 
tse tshehadi. Mmatsona o lokela ho di 
sella dijo tse ngata hoseng jwalo a ke 
ke a tseba ho a hlokomela hantle. 

•	 Manyowa a ka dula ka maleng a 
dintja (ka mpeng) mme a ka kudisa 
ledinyane haholo. Fumana moriana 
o bolayang manyowa tleliniking ya 
diphoofolo. O bitswa moriana wa 
deworming. 

Ho Hlokomela Ntja ya hao
Ke tlotla ho ba le phoofolo. Haeba o na le ntja, hopola hore ke boikarabelo ba 

hao bophelo bohle ba yona. Dintja di ka hola ho fihla dilemong tse 10 le ho 
feta haeba di hlokometswe hantle. 

DIKELETSO KE TSENA TSE MMALWA TSE TLA 
O THUSA HORE O TSEBE HO HLOKOMELA 

NTJA YA HAO KA BOIKARABELO:

Seo o ka se fepang ntja ya hao

•	 Dijo tse loketseng dintja ke dijo tsa ntja tse kgethileng, empa di ka boela 
tsa ja seo batho ba se jang, ka mohlala papa, 
meroho le nama. Madinyane le bo mmatsona 
a lokela ho fumana dijo tse ngata kamoo ho ka 
kgonehang. 

•	 Dinjta di lokela ho dula di na le metsi a hlwekileng ka dinako tsohle a ho 
nwa, mme a le sebakeng se fumanehang ha bonolo. 

•	 Dintja di rata ho kokona masapo, empa masapo a kotsi ke a manyane kaha 
a ka paraka qoqothong kapa ka maleng, haholo masapo a kgoho. 

•	 Madinyane a kula feela 
feela mme a ka shwa 
kaha a manyane. O 
ka thibela sena ha 
ledinyane le fumana 
ente e kgethehileng 
(kentelo) ha lena le 
dibeke tse 6, tse 10 
le tse 14. Ente ena e 
thusa ho matlafatsa 
masole a mmele a 
ledinyane hore mme 
wa lona o tsebe ho 
lwantsha malwetse 
pele ledinyane le kula. 

•	 	Boloka ntja ya hao e sireletsehile hore e tle e se lwane le dintja tse ding. Ho 
kenya fense ho potoloha jarete ho thusa ho sireletsa ntja. 

•	 	Dintja di hloka bolokolohi ba ho mathamatha. Haeba o se na fense ho 
potoloha jarete ya hao, o ka tlama ntja ya hao ka ketane, empa tiisa hore e 
ntse e ka kgona ho ya hodimo le tlase. O ka tlamella ketane ya ntja ho terata 
e le hore e be le 
sebaka se lekaneng 
sa ho tsamaya. 

•	 	Netefatsa hore 
kamehla ntja ya hao 
e kgona ho fihlela 
dijo le metsi mme 
e botha morithing 
hlabula, letsatsaing 
ha e le mariha. 

Haeba baahisane ba le siyo, o ka lekola hore 
na ntja ya bona e sireletsehile mme e kgona ho 

fihlela metsi le dijo. 

Moo o lokelang ho boloka ntja ya hao

Ntlo ya ntja 

•	 Ntja e hloka ntlo ya ntja moo e ka paqamang teng 
ha e le kantle. O ka beha koboka hara ntlo ya ntja 
hore e futhumale ha ho bata. Beha ntlo ya ntja 
morithinghore e se ke ya tjhesa haholo ka hare. 

Lerapo la Ntja 

•	 Lerapo molaleng wa ntja ya hao le thusa 
hore ho be bonolo ho e laola ha o e isa 
tleliniking ya diphoofolo kapa dibakeng tse 
ding. O ka tlamella ketane ho lerapo leo. 

•	 Lerapo le molemo ke le etsweng ka nylon, 
lesela kapa letlalo. O lokela ho tsebe 
ho kenya menwanwa e mebedi ka tlasa 
lerapo le tlamilweng. 

•	 Ropo, terata kapa ketane di ke ke tsa loka 
kaha di ka utlwisa ntja bohloko. 

Leruo la Dintja – Ha dintja di tlolelana mme ho hlaha 
madinyane

•	 Ho hlokomela madinyane 
ke mosebetsi ho moholo. 
Ka dinako tse ding haho 
bonolo ho di fumanela dintlo 
tse ntle. Ho hlokomela 
madinyane hantle le hona 
ho ka ba le ditshenyehelo ka 
lebaka la deworming, ente 
le phepo e nepahetseng. 

•	 Ho molemo ho etsa hore 
dintja tse tshehadi di se 
emere (ka ho buuwa o ntshe popelo ya ntja e tshehadi). E thibela dintja ho 
pepa. Ho buuwa hona ha popelo ho ka etswa feela ke setsebi sa ngaka ya 
diphoofolo tleliniking ya diphoofolo. 

•	 SPCA le yona e ka buwa. 

•	 Dintja tse tona le tsona di ka faola. Ho tloswa makwaletana ka bobedi. 
Sena se ka etswa feela ke ngaka ya diphoofolo. 

•	 Ho etsa ntja e se emere kapa ho e faola ha ho fetole botho ba yona. E tla 
nne e o sireletse hammoho le thepa ya hao. 

•	 Ntja e ka e ka buuwa ho 
tloha ha e na le dibeke tse 
8 mme ho molemo ha eka 
ba pele ho dikgwedi tse 6. 
Dintja tse kgolo le tsona di 
ka buuwa. 

•	 Ka mora hore ntja e buuwe, 
e tla hloka tlhokomelo 
e kgethehileng jwaloka 
sebaka sa ho botha se 
mofuthu, dijo le metsi. 

Mekgasa le matsetse (dinwamadi)

•	 Mekgasa le 
matsetse di ka dula 
letlalong la ntja ya 
hao mme tsa e kudisa. 

•	 Isa ntja ya hao ngakeng 
ya diphoofolo tleliniking 
ya diphoofolo ho fumana 
moriana o tla bolaya 
mekgasa le matsetse. Ho 
na le dihlahiswa tse ngata 
tse fapaneng tse ka tlosang 
mekgasa le matsetse, ka 
mohlala tipi le marapo a 
kgethehileng. 

•	 Haeba o itipela ntja ya hao, latela ditaelo tse botlolong. 
Ha ho a bolokeha hore bana ba tipe ntja ho 
sena motho e moholo ya ba katileng. 

•	 Dintho tse sa thuseng ka ho fedisa mekgasa le 
matsetse di akarelletsa ho kuta ntja, ho e tlotsa 
ka oli ya koloi, Jeyes Fluid le parafini. DINTHO 
TSENA DI KA KUDISA NTJA. 

•	 Ho thata haholo ho fedisa matsetse, 
kaha a dula methating hammoho le 
mobung esita le ka hara matlo. Ngaka 
ya diphoofolo o tla tseba ho o thusa 
ho kgetha sehlahiswa se tla fedisa 
matsese sebakeng seo. 

Dintja tse lomang batho 

•	 Ka dinako tse ding dintja ha di tshepe 
batho ebe di ya ba loma. Dintja di ka 
nna tsa loma batho haeba di qalwa 
(halefiswa) kapa kgalemelwa (otla, 
kgarumetsa ka lentswe, jj). Di loma 
hobane di tshohile mme di nahana 
hore motho ya di qalang kapa ya di 
shapang o batla ho di lematsa.

•	 Dintja ha di utlwisise hore batho ba di otla hobane di entse ntho e itseng e 
fosahetseng. Di nahana hore motho 
ya di kgalemelang o ya di qala mme 
di kgaotsa ho tshepa motho eo.

•	 Haeba ho bonahala eka 
ntja e batla ho o loma, 
ho molemo hore o kgutle 
morao ka santhao hanyane hanyane ho tloha pela ntja. Haeba o lwantsa ntja 
e tla halefa le ho feta.

•	 O ka ruta ntja mekgwa e metle ka ho putsa ntja ha e entse ntho e itseng 
hantle. Sejo se senyane feela se monate ke moputso o molemo wa ntja.

Wash the dog’s bedding after 
dipping the dog

Imeile: cvc@sava.co.za
Mohala: 012 346 1150

Dintja tse thabileng le setjhaba se thabileng 

•	 Dintja di molemo haholo ho batho. Di boetse di rata ho etsa setswalle le 
batho. 

•	 Haeba o tshwara ntja hao jwalo ka 
motswalle wa bohlokwa,  ntja e tla 
o hlokomela le wena.

•	 Haeba o hlokomela ntja ya hao 
hantle, e ke ke ya ba bothata ho 
batho ba bang.

•	 Beng ba dintja ba nang le 
boikarabelo ba na le dintja tse 
thabileng tse itshwereng hantle le 
tse phetseng hantle. Haeba batho 

bohle setjhabeng ba 
na le dintja tse 

thabileng, le 
setjhaba se tla 
thaba.


